
GOUVÈNÈ CUOMO DEMARE MACH AKSYON SIDA NEW YORK 

 

Patisipe nan seremoni ouvèti pou aktivite anyèl; Diskite sou kijan pou mete fen 

nan epidemi SIDA nan New York 

 

Gouvènè Andrew M. Cuomo jodia te demare Mach Aksyon SIDA 2015 nan Vil New 

York nan seremoni ouvèti aktivite a, kote devan 34,000 moun li te diskite sou plan pou 

mete fen nan epidemi SIDA nan New York. Li te resevwa “Prim Ewo” ki soti nan Gay 

Men’s Health Crisis (GMHC) pou inisyativ pou mete fen nan epidemi an nan 2020.  

 

Wap jwenn yon transkripsyon rapid anba: 

 

“Mèsi anpil. Mèsi anpil. An nou tande l pou Kelsey Louie, an nou ba li yon aplodisman. 

Tout moun nan GMHC ki te travay pandan lontan ak san relach e ki te reyalize anpil, an 

nou ba yo yon aplodisman. Pou Michael Harwood, pou Roberta Kaplan, pou Greg Miller 

ki te fonde Mach Aksyon SIDA, nou di l mèsi. 

 

Nou genyen anpil gwo moun ki sou podyòm nan jodia. Alphonso David, konseye m ki te 

itil anpil nan Gwoup Travay la, an nou ba li yon aplodisman. Nou gen Senatè Brad 

Hoylman, Avoka Piblik Letitia James, Prezidan Awondisman Manhattan Prezidan Gale 

Brewer, mèsi paske ou kanpe avèk nou. 

 

Mwen gen pitit fi mwen ki yon kote la, ki rete lwen papa l. Li ta santi l jennen. Mariah la 

ansanm avèk Kenneth Cole, bofrè mwen ak yon aktivis SIDA ansanm avèk fanmi 

mwen. 

 

Kite m di sa pandan nap kòmanse jodia. Mwen aksepte prim sa nan non 130,000 

Nouyòkè ke nou te pèdi nan trajedi VIH ak SIDA. E pandan nap kòmanse, an nou gade 

dèyè epi an nou gade devan e pou nou pa janm bliye kochma ke nou te pase –35-ane 

kochma, kote plizyè jenerasyon Nouyòkè te pèdi lavi yo. An nou pa janm bliye lapè ak 

kliche ak negativite ak prejije ki te akonpaye l. Ak kijan li te reprezante kominote LGBT 

pandan deseni, literalman, ansanm avèk obstak ke nou te konfwonte ansanm avèk pèt 

ke nou te konfwonte. Moun sila yo, lavi sa yo, pat pèdi pou granmesi paske yo mennen 

nou la jodia e yo mennen nou nan yon nouvo rekonesans kote panik te ranplase pa 

reyalite e nou gen nouvo medikaman ak nouvo pwotokòl tretman. 

 

E kounye a nap gade yon nouvo avni avèk nouvo posibilite, kote nou ka di, “Nou pral fè 

VIH ak SIDA vini yon istwa pase; menm jan tibèkiloz se yon istwa pase; menm jan polyo 

se yon istwa pase; menm jan lawoujòl se yon istwa pase.” Se nan liv istwa New York e 

li pa fè pati avni nou. 

 

Kòm New York te zewo pou VIH ak SIDA 35 ane de sa lè nou te kòmanse, e nou te 

peye pri ki pi elve nan New York, an nou vin bèso renouvèlman ak yon avni ki di, “nou 

ka gen yon mond kote VIH/SIDA pa yon epidemi e nou angaje a sa, e New York pral 

dirije wout la, menm jan nou te fè pou egalite nan maryaj.” 

 

New York te toujou yon kapital pwogresif. Nouyòkè yo te toujou di, “an nou dirije epi 

aprann apati de sa nou fè” E New York te toujou di, “Nou kanpe pou egalite pou 

akseptasyon e nou kanpe pou non-jijman, e nou kwè ke nou ka vin fè yonsèl kominote 

epi aksepte ak selebre diferans nou yo. E sa rann nou pifò antanke moun. E se pi bon 

bagay ki gen nan eta sa e se pi bon bagay nan peyi sa.” E nou pral montre peyi a ke 

nou angaje pou mete fen nan epidemi SIDA nan ane 2020 e nou fè apèl avèk chak eta 

pou rejwenn nou nan kwazad sa a. 

 

E mwen mande yon bagay Kelsey Louie te deklare nan entwodiksyon an. Li te di ke 

mwen te pase egalite nan maryaj. Mwen pat pase egalite maryaj; mwen te jis siyen 

pwojè lwa. Nou te vote maryaj egalego. Nou te pase egalite maryaj e jodia nou di byen 

fò ak klè pou tout moun tande nou toupatou nan peyi a, nou vle yo rantre nan kanpay la 

pou n mete fen nan epidemi SIDA nan ane 2020 e se sa Mach Aksyon sa osijè. 

 

Nou di ou mèsi, epi se pou Bondye beni ou.” 

